
INDUSTRIA-PREZIOEN INDIZEA. 2025EKO ABUZTUA 

 

Euskal AEko industria-prezioak % 0,9 igo dira 2025eko 
abuztuan, aurreko hilaren aldean 

 
2024ko abuztuaren aldean, industria-prezioek % 0,6ko igoera izan dute 
 
Eustatek bildutako datuen arabera, Euskal AEko industria-prezioek % 0,9 egin dute gora 2025eko 
abuztuan, aurreko hilaren aldean. Abuztuko urte arteko tasa (azken hamabi hilabeteetan industria-
prezioek izandako aldakuntza laburbiltzen duena) % 0,6 igo da. 
 
Azterketa xeheago batek agerian uzten du 2025eko abuztuan Koke-lantegiak eta petrolio-fintzea (% 
2,8) eta Ura (% 1,7) sektoreek izan dituztela jaitsiera handienak prezioetan, aurreko hilaren aldean.  
Aitzitik, prezioetan hiletik hilerako igoera handienak izan dituzten sektoreak Energia elektrikoa, gasa 
eta lurruna (% 19,1) eta Garraio-materialaren fabrikazioa (% 3,0) izan dira. 
 

 
Helburu ekonomikoaren araberako ondasunen sailkapenari jarraituz, 2025eko uztailaren aldean, 
Bitarteko ondasunen prezioak % 0,7 jaitsi dira. Kontsumo-ondasunen prezioak, % 0,3 igo dira, 
Kontsumo ez-iraunkorreko ondasunenak % 0,4 igo eta Kontsumo iraunkorreko ondasunenak % 0,2 
jaitsi direlako. Ekipamenduko ondasunetan prezioak % 1,9 igo dira, eta Energian % 4,1. 

Urte artean, 2025eko abuztua 2024ko abuztuarekin alderatuta, prezioen igoerarik handienak honako 
adar hauetan izan dira: Produktu informatiko, elektroniko eta optikoen fabrikazioa (% 14,7) eta 
Farmazia-produktuen fabrikazioa (% 10,2). Aitzitik, Koke-lantegiak eta petrolio-fintzea adarreko 
prezioek % 5,5eko urte arteko jaitsiera izan dute, eta Kautxua, plastikoa eta beste produktu mineral 
ez metaliko batzuk adarrekoek zein Metalurgia eta produktu metalikoak adarrekoek % 0,8 egin dute 
behera. 
 
 

 
 
 
Helburu ekonomikoaren araberako ondasun-talde nagusien prezioen urte arteko aldakuntza gero 
eta handiagoa izan da Kontsumo-ondasunetan. Kasu horretan, % 4,5eko igoera izan da, Kontsumo 
iraunkorreko ondasunen igoera % 1,1ekoa izan delako eta Kontsumo ez-iraunkorreko ondasunena 
% 5,3koa. 2024ko abuztuarekin alderatuta, prezioak % 3,5 igo dira Ekipamenduko ondasunetan. 
Bitarteko ondasunetan, aldiz, prezioek % 0,5 egin dute behera urte arteko terminoetan, eta, azkenik, 
Energian % 3,3ko urte arteko jaitsiera izan dute. 

INFORMAZIO-OHARRA 
 
Eustatek eskerrak eman dizkie parte hartu duten establezimendu guztiei egin duten esfortzuagatik. 
Haiei esker, hilabete honetako indizea laginaren % 88,48ko estaldurarekin kalkulatu da. 
 
Informazio gehiago: 
Eustat - Euskal Estatistika Erakundea / Instituto Vasco de Estadística  
 Donostia-San Sebastián kalea 1  01010 Vitoria-Gasteiz 
Prentsa-zerbitzua: servicioprensa@eustat.eus Tlf: 945 01 75 62      

